
2018 елга, 2019 һәм 2020 еллар план чорына 

 Татарстан Республикасы бюджет һәм салым сәясәтенең

ТӨП ЮНӘЛЕШЛӘРЕ
2016 елда бюджетның керемнәр базасын арттыру өчен перспектив салым түләүчеләрне җәлеп итү гамәлләре башкарылды, бу аларның инвестиция эшчәнлегенә ярдәм итү юлы белән гамәлгә ашырылды. Шулай ук түбәндәге юнәлешләр буенча салым керемнәрен һәм  салым булмаган керемнәрне арттыру чаралары башкарылды:
- табышка салым түләүне киметкән оешмалар белән ведомствоара эш, табыш алуга (зыянга эшләүгә) тәэсир итә торган факторларны анализлау, әлеге оешмаларның рентабельлегенә һәм табыш китерүенә ирешү тәкъдимнәрен эшләү;

- физик затлар керемнәренә салым керүне киметкән салым түләүчеләр мониторингы, «күләгәдәге» хезмәт хакын легальләштерү,  конвертта түләнә торган түләүләрне һәм физик затлар кеременә салымны түләмәүнең башка ысулларын ачыклау;

- Татарстан Республикасы Министрлар Кабинетының 2016 елның 15 июлендәге 1493-р номерлы боерыгына нигезләнеп, салымнар һәм җыемнар буенча җыелып бетмәгән акчалар өлешен, аренда түләүләр һәм административ штрафлар буенча бурычны киметү эшен башкару.

Башкарылган эшләрнең нәтиҗәсе республиканың берләштерелгән бюджетына керемнәрдә турыдан-туры чагылды – соңгы елларда Татарстан Республикасы берләштерелгән бюджетына салым керемнәре һәм салым булмаган керемнәр җыю буенча Идел буе федераль округы арасында лидер булып тора. 2016 елда Татарстан Республикасы берләштерелгән бюджетына салым кертемнәре һәм салым булмаган кертемнәр 233,9 млрд. сум тәшкил итте, бу узган елга караганда 12 процентка яисә 25,3 млрд. сумга күбрәк.
 Соңгы елларда инвестицияләр җәлеп итү, уңайлы инвестиция климаты тудыру, инвестиция һәм эшкуарлык эшчәнлегенә булышу инфраструктурасын үстерү Татарстан Республикасы салым сәясәтенең өстенлекле юнәлеше булып тора,  бу гамәлләр барысы да регионның салым потенциалын арттыруга юнәлдерелгән. 

2016 елда республикада 37 инвестиция проекты «Татарстан Республикасында инвестиция эшчәнлеге турында» Татарстан Республикасы Законы нигезендә гамәлгә ашырылды. 2016 ел йомгаклары буенча шулардан 24 предприятие салым ташламаларыннан 1,0 млрд. сумга тигез гомуми суммадан файдаланды.

Хупланган инвестиция проектларын тормышка ашыручы предприятиеләр тарафыннан 2017 елның 1 гыйнварына:

-  609,2 млрд.сум күләмендә хосусый инвестицияләр кертелде, шулардан 167,9 млрд. сум 2016 елда;

- 16 864 яңа эш урыны булдырылды, шулардан 2016 елда – 1 476.

Әлеге предприятиеләрдән Татарстан Республикасы берләштерелгән бюджетына кергән салым түләүләре 2016 елда 2,4 млрд. сум тәшкил итте. 
Күппрофильле муниципаль берәмлек территориясендә төзелгән социаль-икътисадый үсеше алдан билгеләнгән территория (ТОСЭР) резидентларына дәүләт ярдәме күрсәтү өчен «Россия Федерациясендә социаль-икътисадый үсеше алдан билгеләнгән территорияләр турында» 2014 елның 29 декабрендәге 473-ФЗ номерлы Федераль закон нигезендә табышка салым һәм оешмалар мөлкәтенә салым буенча салым ташламалары бирелде. Шулай, табышка салымның Татарстан Республикасы бюджетына күчерелергә тиешле өлеше буенча ставка салым салынырга тиешле табыш тәүге тапкыр алынган салым чорыннан башлап биш календарь ел дәвамында 0%, алтынчы елдан алып унынчы  календарь елга кадәр 5 %, ун елдан соң 13,5 (2017 – 2020 елларда 12,5 процент) дип билгеләнгән. Мөлкәткә салым буенча исә яңа булдырылган һәм проектны гамәлгә ашыру өчен файдаланыла торган мөлкәткә карата салым түләүдән тулысынча азат итү социаль-икътисадый үсеше алдан билгеләнгән территориядә эшчәнлек алып бару турында килешү төзелгән, әмма иң күбе 10 еллык срокка каралган.
Эшкуарлыкка ярдәм күрсәтү максатларында салым базасы кадастр бәясе буларак билгеләнә торган күчемсез мөлкәт объектларына карата оешмалар мөлкәтенә салым буенча салым ставкасы 1,2 процентка кадәр киметелде. Татарстан Республикасында салымны кадастр бәясеннән исәпләп чыгару халык саны 145 мең кешедән арткан торак пунктлар – Казан, Чаллы, Әлмәт һәм Түбән Кама шәһәрләре территорияләрендә урнашкан, мәйданы 2 мең квадрат метрдан артып киткән сәүдә үзәкләренә (комплексларына) һәм алардагы урыннарга карата башкарыла. Мондый объектлар турында белешмәләр исемлеге ел саен Татарстан Республикасы Җир һәм мөлкәт мөнәсәбәтләре министрлыгы тарафыннан раслана.
Транспорт салымы буенча салым ставкасы мобилизацион резерв составына кертелгән һәм мобилизация йөкләмәләрен үтәүче автобусларга карата 50 процентка киметелде, бу салым түләүдән калган акчаларны транспорт чараларын яңадан җиһазлауга һәм аларга тагын да заманчарак җайланмалар куюга тотарга мөмкинлек бирәчәк.  
2018 – 2020 елларда төбәк икътисадының конкуренциягә сәләтен арттыру, Татарстан Республикасы берләштерелгән бюджетының салым һәм салым булмаган керемнәренең алга таба тотрыклы үсүен тәэмин итү, Татарстан Республикасы берләштерелгән бюджетының озак еллар дәвамында тотрыклы булуын һәм нисбәтлелеген арттыру  максатларында Татарстан Республикасының салым законнарын алга таба камилләштерү буенча эшне дәвам иттерергә кирәк. Шул ук вакытта икътисадны үстерүнең төп шарты булып җитештерүне технологик яктан яңарту һәм модернизацияләү кала. Икътисадка инвестицияләр кертелүгә ярдәм итү һәм инновацион эшчәнлекне стимуллаштыру өчен республика территориясендә табышка салымның һәм оешмаларның мөлкәтенә салымның киметелгән ставкалары гамәлдә. 

Татарстан Республикасында эшкуарлыкка дәүләт ярдәме күрсәтү һәм аны үстерү, кече һәм урта бизнесны инновацияләр өлкәсенә җәлеп итү максатларында оешмалар мөлкәтенә салым буенча биналарны арендага бирүнең ташламалы шартларын бирү өлешендә Россия Федерациясе яки Татарстан Республикасы Хөкүмәте карарлары белән төзелгән технопаркларга (индустриаль паркларга), инновацион-технологик үзәкләргә 2018 елда 0,5 процент күләмендә ташламалы салым ставкасы билгеләнгән.
Шулай ук 2019 елның 1 гыйнварына кадәр түбәндәге салым түләүчеләр категорияләренә ташламаларның гамәлдә булу сроклары озайтылды:

· сәламәтлек саклау, физик культура һәм спорт ихтыяҗларында файдаланыла торган социаль-мәдәни өлкә объектларына карата оешмаларга;
· һава юлы белән түләүле ташулар башкара торган авиация предприятиеләренә;
·  фәнни-тикшеренү һәм конструкторлык оешмаларына;
· бакчачылык, яшелчәчелек һәм дача коммерциягә карамаган гражданнар берләшмәләренә.
2018 елда салым базасы кадастр бәясе буларак билгеләнә торган күчемсез мөлкәт объектларына карата (сәүдә үзәкләре) ставканы 1,8 проценттан 1,5 процентка кадәр киметү каралган.
Моннан тыш, 2018 елга салым салу объекты буенча салым салуның гадиләштерелгән системасына нигезләнгән «чыгымнар күләменә киметелгән керемнәр» киметелгән салым ставкаларының гамәлдә булуы озайтыла. Республикада салым ставкасы 15 проценттан 10 процентка кадәр киметелде. Шул ук вакытта эшкәртү производстволарында, төзелештә, электр энергиясен, газ һәм су җитештерү һәм бүлү өлкәсендә эшли торган оешмалар һәм индивидуаль эшкуарлар өчен салым ставкасы 5 процент күләмендә билгеләнгән.

Татарстан Республикасының салым сәясәтенә федераль салым законнарындагы түбәндәге үзгәрешләр билгеле бер йогынты ясаячак.

Файдалы казылмалар табуга салым ставкасын нефтькә 2018 елда тоннага 357 сумга һәм 2019 елда 428 сумга арттыруның табышка салымга тискәре йогынтысы сизеләчәк. Моннан тыш, 2019 елга нефть тапканда файдалы казылмалар табуга салымның арттырылган ставкасы гамәлдә булуны 2020 елның 31 декабренә кадәр озайту ихтималы карала.
Акцизлар өлешендә – нефть продуктларына акцизларны федераль бюджет файдасына яңадан бүлешү һәм моңа ярашлы рәвештә РФ субъектлары бюджетларына күчерелә торган өлешнең 2017 елдагы 61,7% тан 2018 елдагы 57,4% ка кадәр һәм 2019 елдагы 60,2% ка кадәр кимүе, шулай ук көчле алкогольгә акцизларны Россия Федерациясенең бердәм счеты аша Россия Федерациясе субъектлары арасында яңадан бүлүгә эзлекле күчүнең дәвам итү мөмкинлеге ваклап сату күләмнәренә тигез була.
Шул ук вакытта 2013 елның 1 гыйнварыннан төп чаралар буларак исәпкә куелган күчемле мөлкәткә карата оешмалар мөлкәтенә салым буенча ташламалар 2018 елның 1 гыйнварыннан федераль дәрәҗәдә үз көчен югалта, 2013 елның 1 гыйнварыннан башлап җитештерелгән тимер юлда йөри торган состав моннан чыгарылма булып тора.
Шулай ук оешмалар мөлкәтенә салым буенча магистраль үткәргеч торбаларга һәм электртапшыргыч линияләргә карата билгеләнгән ташламаны этаплап, ставканы 2018 елда 1,9 процентка кадәр, 2019 елда 2,2 процентка кадәр арттыра барып бетерү дәвам итә. Гомуми файдаланудагы тимер юлларга карата салым ставкасы 2018 елда – 1,3 процент, 2019 елда – 1,3 процент, 2020 елда – 1,6 процент тәшкил итәчәк.
2018 елга, 2019 һәм 2020 еллар план чорына Татарстан Республикасы бюджеты проектын төзү макроикътисадый күрсәткечләр динамикасы даими яхшырганда һәм энергия чыганакларына бәяләрнең югары булмаган конъюнктурасы сакланып калганда, шулай ук социаль-мәдәни өлкәдә, шул исәптән керемнәре аз булган халкка социаль ярдәм күрсәтү өлкәсендә республика үткәрә торган сәясәткә бәйле мәсьәләләрне хәл итү ихтыяҗы булу, шулай ук Россия Федерациясе Президентының 2012 елның 7 маендагы Указларын тулысынча үтәү таләбе булу шартларында башкарыла. Болар барысы да киләсе 2018 – 2020 елларны үз эченә алган өчьеллык чорга Татарстан Республикасы бюджет сәясәте өлкәсендә төп бурычларны – җаваплы һәм нәтиҗәле бюджет сәясәтенең нигез принциплары буларак бюджет системасының озак вакытка нисбәтлелеген һәм тотрыклылыгын тәэмин итүне дәвам итүнең  зарур булуын таләп итә.
Икътисадны тагы да тирәнрәк какшату өчен ел саен куела торган көчкә карамастан, Татарстан Республикасы бюджеты элеккечә нефть тармагы керемнәренә нык бәйле булуын саклап кала. Бюджетны үтәү барышында чимал базарларында икътисад һәм бюджет фаразларында планлаштырылган бәяләргә җитмәү һәм моңа бәйле рәвештә нефть тармагының хуҗалык итүче субъектлары эшчәнлегеннән тупллана торган бюджет керемнәренең уйланылган күләмнәренә ирешмәү куркынычы сакланып кала. Шулай ук бюджетны планлаштырганда исәпкә алына торган дәрәҗәгә карата икътисадның чынбарлыктагы үсеш темплары җитәрлек булмавы белән бәйле хәтәр дә бар. Моны исәпкә алып, бюджетның керемнәр өлешен төзегәндә сак булуны һәм бюджетның чыгымнар өлешен планлаштырганда тиешле тыйнак сәясәтне күз алдында тотып эшләүне дәвам итәргә кирәк.
Татарстан Республикасы берләштерелгән бюджетының нисбәтсезлеге куркынычын мөмкин булган кадәр киметү максатларында 2018 – 2020 елларга бюджет сәясәтенең төп юнәлешләрен әзерләү Россия Федерациясенең социаль-икътисадый үсеше фаразының төп параметрларын һәм консерватив бюджет сәясәте сакланып калганда тышкы факторлар үзгәрүнең консерватив тенденцияләре дәвам итү шартларында төп вариант буенча 2018 елга, 2019 һәм 2020 еллар план чорына инфраструктура секторы компанияләренең хезмәт күрсәтүләренә иң югары бәяләрне (тарифларны) куллануга нигезләнә. Мондый якын килүне, иң беренче чиратта, бюджетның керемнәр өлеше фаразын төзегәндә куллану максатка ярашлы булачак. Моңа бәйле рәвештә бюджетларның барлык дәрәҗәләренең керемнәр базасын арттыру буенча чараларны эзлекле гамәлгә ашыруның, шул исәптән аларны инвентарьләштерүгә һәм нәтиҗәлелеген өстәмә рәвештә тикшерүгә нигезләнгән салым ташламаларын оптимальләштерү буенча эшләр уздыруның мөһимлеге сакланып кала.
2018 – 2020 елларга Татарстан Республикасы берләштерелгән бюджеты фаразын төзегәндә түбәндәге параметрларны куллану тәкъдим ителә:

	Исем
	2018 ел
	2019 ел
	2020 ел

	Нефть бәясе, бер баррельгә доллар
	40,8
	41,6
	42,4

	Доллар курсы, сум
	69,8
	71,2
	72,7

	Инфляция, (арту %)
	104,0
	104,0
	104,0


2018 – 2020 елларга Татарстан Республикасы берләштерелгән бюджетының чыгымнар өлешен исәпләп чыгарганда түбәндәге критериеләр кулланылды:

	Исем 

	2018 ел
	2019 ел
	2020 ел

	Дәүләт һәм муниципаль бюджет һәм автоном учреждениеләрендә хезмәткәрләрнең хезмәт хакы
	2018 елның 1 гыйнварыннан арту 4,0 %
	2019 елның 1 гыйнварыннан арту 4,0 %
	2020 елның 1 гыйнварыннан арту 4,0 %

	Бюджет өлкәсенең аерым категорияләре хезмәткәрләренең хезмәт хакы (РФ Президентының 07.05.2012 елдагы №597, 01.06.2012 елдагы №761, 28.12.2012 елдагы №1688 указларында билгеләнгән)
	юллар карталары буенча
	Указларның гамәлдә булуы бетә

	Дәүләт һәм муниципаль идарә органнарында хезмәт хакы
	2018 елның 1 октябреннән арту 4,0 %
	2019 елның 1 октябреннән арту 4,0 %
	2020 елның 1 октябреннән арту 4,0 %

	Халык алдындагы йөкләмәләр 

(халыкка акчалата түләүләр)
	2018 елның 1 гыйнварыннан арту 4,0 %
	2019 елның 1 гыйнварыннан арту 4,0 %
	2020 елның 1 гыйнварыннан арту 4,0 %

	Стипендияләр
	2018 елның 1 сентябреннәнарту 4,0 %
	2019 елның 1 сентябреннән арту 4,0 %
	2020 елның 1 сентябреннән арту 4,0 %

	Туклану продуктлары, медикаментлар
	2018 елның 1 гыйнварыннан арту 4,0 %
	2019 елның 1 гыйнварыннан арту 4,0 %
	2020 елның 1 гыйнварыннан арту 4,0 %

	Коммуналь хезмәтләр күрсәтү
	2018 елның 1 июленнән арту 4,0 %
	2019 елның 1 июленнән арту 4,0 %
	2020 елның 1 июленнән арту 4,0 %

	Калган чыгымнар 
	2017 ел дәрәҗәсендә
	2017 ел дәрәҗәсендә
	2017 ел дәрәҗәсендә.


Бюджет чыгымнарын планлаштырганда республиканың элек кабул ителгән социаль йөкләмәләрнең, шул исәптән Татарстан Республикасы Президентының Татарстан Республикасы Дәүләт Советына Юлламасында, 2012 елның 7 маендагы Россия Федерациясе Президенты указларында куелган бурычларның барысы да үтәлүне тәэмин итү принцибы үзгәрешсез кала һәм аңа өстенлек бирелә. Бу 2018 елда аеруча зур әһәмияткә ия, чөнки бу ел бюджет өлкәсенең аерым категориядәге хезмәткәрләренең хезмәт хакы дәрәҗәсен арттыру чараларын үткәрү кысаларында соңгы ел булып тора, аның йомгаклары буенча тиешле «юллар» карталарында билгеләнгән барлык максат параметрлары үтәлгән булырга тиеш. Күрсәтелгән бурычларны үтәү таләбе бюджетның социаль юнәлешле булуын саклап калуга китерә. Тиешле бюджет чыгымнарын тоту халыкның яшәү сыйфатын арттыру, социаль проблемаларның адреслы хәл ителүе мәсьәләләренә бәйле.
Татарстан Республикасы бюджеты проектын төзү ксаларында өстәмә чыгым йөкләмәләрен алу белән бәйле мәсьәләләрне караганда бюджетның нисбәтсезлелеге барлкка килүне булдырмау өчен узган елларда кабул ителгән юллар сакланып кала. Яңа чыгым йөкләмәләрен алу буенча инициативалар һәм тәкъдимнәр бары тик аларның нәтиҗәлелеген тиешенчә бәяләгәннән соң гына, гамәлдәге чыгым йөкләмәләрен билгели торган норматив хокукый актларны яңадан караганнан соң гына каралырга һәм тиешле финанслау чыганаклары белән тәэмин ителү шарты үтәлгәндә генә исәпкә алынырга тиеш. Бу финанслауның реаль чыганаклары белән тәэмин ителмәгән бюджет йөкләмәләрен алудан баш тарту принцибның һичшиксез үтәлүе барлык дәрәҗәдәге бюджетларның нисбәтлелеген һәм тотрыклылыгын тәэмин иткәндә мөһим фактор һәм Татарстан Республикасы бюджет сәясәте юнәлешләренең берсе булып калуны күрсәтә.
Киләсе өч еллык чорда төп эш юнәлешләренең берсе булып бюджет чыгымнарының нәтиҗәлелеген арттыру сәясәтен гамәлгә ашыру кала. Программалар һәм максат буенча планлаштыруның әһәмиятен күтәрүне дәвам итәргә кирәк, бу вакытта бюджет ассигнованиеләренең аларны билгеләгәндә үк нигезләнгән булуын арттыру, аларның җәмгыять өчен тагын да ныграк ачык булуы һәм аларның нәтиҗәлелеген билгеләү өчен тагын да киңрәк мөмкинлекләрнең барлыкка килүе кебек өстенлекләр файдаланырга тиеш. Бюджетны дәүләт программалары нигезендә төзү системасы финанс ресурсларының чикле булу шартларында республика үсешенең стратегик максатларына һәм Татарстан Республикасы Хөкүмәте эшчәнлеге максатларына ирешергә ярдәм итәргә тиеш. Дәүләт программаларынң гамәлгә ашуын һәм аларда билгеләнгән максат индикаторларына ирешүне бәяләү киләчәктә файдаланырга һәм чираттагы өч еллык чорга бюджетны планлаштырганда карарлар кабул итүгә зур йогынты ясарга тиеш.
Бюджет чыгымнарын оптимальләштерүгә юнәлтелгән эш бюджетның чыгымнар өлешен төзү һәм үтәү процессында аерым резервлар булуны ачыкларга мөмкинлек бирергә тиеш. 2018 елда федераль дәрәҗәдә планлаштырылган үзгәрешләрне, аерым алганда, Россия Федерациясе субъектларының чыгым йөкләмәләрен федераль бюджет ягыннан финанслашу мәсьәләләренә кагылышлы үзгәрешләрне гамәлгә кертү күз алдында тотылганда әлеге эшнең әһәмияте тагын да арта, чөнки күрсәтелгән үзгәрешләргә бәйле рәвештә 2018 елда Татарстан Республикасы территориясендә гамәлгә ашырыла торган программаларны, проектларны һәм чараларны финанслаганда республика бюджетының өлеше арту белән бергә федераль өлешнең кимүе көтелә.
Күрсәтелә торган дәүләт хезмәтләренең сыйфатын арттыру бурычы да үз әһәмиятен югалтмый. Дәүләт хезмәтләрен күрсәтүне, бу процесска дәүләтнеке булмаган оешмаларны актив җәлеп итеп, конкуренция нигезендә башкару мөмкинлеген һәм аның максатка ярашлы булуын карау мөһим эш юнәлешләренең берсе булып кала. Шулай ук дәүләт (муниципаль) оешмаларның түләүле хезмәт күрсәтүләрдән керем алу мәсьәләләренә зур игътибар бирүне саклап калырга кирәк.
Капиталь чыгымнар өлешендә мондый чыгымнарның көтелә торган нәтиҗәлелеген алдан бәяләү, тиешле чыгымнарны бюджетка кертү турында карар кабул итүгә нигез бирә торган конкурс процедураларын куллану тәҗрибәсен киңәйтү, шулай ук әлеге акчаларны тоту нәтиҗәлелегенә хәзерге һәм аннан соңгы финанс контролен башкару юлларын алга таба үстерү зарурлыгы саклана.
Бюджет ресурсларын тотуның операцион нәтиҗәлелеген арттыру өлешендә дебитор бурычның артуына юл куймау, бюджет акчаларының ел дәвамында тагын да тигезрәк, шул исәптән кечерәк бюджетларга акчалар алучылар өчен финанс чаралары таләп ителгәндә вакытта аларны бары тик тиешле күләмдә һәм аларны бирү максатларына ярашлы рәвештә күчерү юлы белән тотылуы өчен шартлар тудыру кебек эш юнәлешләре элеккечә актуаль.
Соңгы елларда, шулай ук киләсе 2018 – 2020 еллар чорында бюджет сәясәтенең барлык дәрәҗәдәге бюджетларның һәм тулаем гавами-хокукый берәмлекләр финанс эшчәнлегенең ачыклыгын һәм үтәкүренмәлелеген арттыру кебек юнәлешенең әһәмияте арта. Үтәкүренмәлелек (ачыклык) принцибын гамәлгә ашыру максатларында, шулай ук кабул ителә торган карарларның нәтиҗәлелеген күтәрү, бюджет акчаларының максатчан тотылуын тәэмин итү һәм җәмәгать контроле булсын өчен халыкка бюджет процессын гамәлгә ашыру барышы турында аның барлык баскычларында даими хәбәр итеп торырга кирәк. Республикада җәмәгать финансларының торышы турында мәгълүматтан һәркемнең файдалана алуын арттыру өчен республикада соңгы елда «Гражданнар өчен бюджет» дип атала торган бюджетны төзү юлларын камилләштерү буенча шактый эшләр башкарылды. Моның белән бергә әлеге эш юнәлешен киләсе елларда да үстерергә һәм киңәйтергә кирәк.
2018 – 2020 елларга бюджет сәясәтенең мөһим юнәлешләреннән берсе шулай ук дәүләт идарәсе секторында финанс менеджментының сыйфатын квартал саен үткәрелә торган мониторинг нигезендә оештыру һәм стимуллаштыру характерындагы тиешле шартлар тудырып күтәрүне тәэмин итүдән һәм бюджет өлкәсендә финанс контролен һәм күзәтчелеген алга таба камилләштерүдән гыйбарәт.
Җирле бюджетлар белән бюджетара мөнәсәбәтләр өлкәсендә барлык дәрәҗәдәге җирле бюджетларның максималь тигезлеге өчен керем чыганакларын тоту вәкаләтләрен тулысынча тәэмин итеп шартлар тудыруның, шулай ук җирле бюджетларның керем базасын арттыру резервларын табуның бөтен мөмкин булган чараларын күрү төп бурычларның берсе булып кала.
Дәүләт бурычы өлкәсендә эшләүнең иң мөһим юнәлешен бурыч йөкләнешенең нигезсез артуына юл куймау буенча исәпләнгән һәм уйланылган сәясәт алып бару тәшкил итә. Шул ук вакытта элек Татарстан Республикасына бирелгән бюджет кредитлары буенча федераль бюджет алдындагы бурыч йөкләмәләрен реструктурлаштырганда барлыкка килгән йөкләмәләрне алга таба да үз вакытында үтәргә, шулай ук булган бурыч йөкләмәләренең бер өлешен каплау максатларында 2016 елда федераль бюджеттан бюджет кредитларын җәлеп итү кысаларында Татарстан Республикасы алган таләпләрне һәм шартларны үз вакытында үтәргә кирәк.
Бу вакытта финанс базарында читтән акчалар һәм кредит оешмаларыннан кредитлар җәлеп итүдән баш тарту тәҗрибәсен дәвам итү төп эш рәвеше булып тора. 
Шулай ук бюджетның ликвидлыгын яхшырту максатларында, аны, иң беренче чиратта, социаль йөкләмәләрне һичшиксез үтәү өчен алдагы еллардагы кебек үк Татарстан Республикасы бюджеты счетларында калган акчаларны тутыруга федераль бюджеттан кыска вакытлы кредитлар җәлеп итү мөмкинлеге каралачак.
Бирелгән дәүләт гарантияләре буенча йөкләмәләрнең күләменә кырыс контрольне башкаруны дәвам итәргә кирәк.
Үткәрелә торган бюджет сәясәте киләсе өчьеллык чорга (2018 – 2020 елларга) Татарстан Республикасы бюджеты кытлыгын бюджет законнары рөхсәт иткән дәрәҗәдә саклап калуны тәэмин итәргә тиеш, әмма аның чик дәрәҗәсенә – бюджетның салым һәм салым булмаган керемнәре күләменнән иң күбе 10 процент булуына хәзергегә караганда кырысрак таләпләр билгеләнү планы исәпкә алынырга тиеш.     Үткәрелә торган  бюджет сәясәте нәтиҗәсендә  уртача якын  перспективада Татарстан Республикасы бюджетына бурыч йөкләмәсен куркынычсыз дәрәҗәдә тәэмин итү күздә тотыла. Татарстан Республикасы дәүләт бурычының  Татарстан Республикасы бюджетының салым һәм салым булмаган керемнәренең еллык күләменә 50 проценттан артык булмаган тотрыклы күрсәткеч максатчан юнәлеш булып торачак. 
